
						Vikikaynak, özgür kütüphane

					

					


					
					
					Bu sayfa istinsah edilmiş
benüm başum kurban olsun baba senüñiçüñ dedi kazan eydür 

ogul ogul ay ogul yagıya girüp baş kesmedüñ adam öldürmedüñ kan dökmedüñ ala gözlü kırk yigidüñ boyıña algıl gögsi gözel kaba daglar başına alup çıkgıl benüm savaşdugum görgil benüm dögüşdügüm kılıç çalup baş kesdügüm görgil ögrengil 

dedi hem pusu olgıl dedi uruz babasınuñ sözin sındurmadı ol zamanda ogullar ataya muhalifet etmezdi ogullar ata sözin iki eylemezdi iki eylese ol ogulı kabul eylemezlerdi uruz beg davlıbaz urup süñüsini yere sancup durdı kazan beg atından yere endi arı abdest alup iki rekat namaz kıldı adı örklü muhammede salavat getürdi dahı kara donlu kafire at saldılar kılıç urdılar düpe depler gümür gümür davullar çalındı ol gün burması altun tuç borılar çalındı ol gün cılasınlar döne döne savaşdılar bu cenge baka baka uruzuñ cenge şevki geldi eydür 

berü gelüñ kırk yoldaşum kırkuñuza kurban olsun benüm başum görürmisiz agam kazan baş kesüp kan dökdügini oglan uşak aş yemekçe gelmez baña dedi beni seven yigitlerüm ne durursız kafirüñ bin ucına depelüm dedi atını oynatdı beg uruz kafirüñ sag yanına at depdi sagı sola solı saga katup kafiri hub tagıtdı sanasınkim taz yerlere

